
1
GOEPAK POELOET ORA MANGAN NANGKANE.

Ing sawidjining koeta ana prijaji sidji, soegih anak, doewé
poenakawan sidji, aran si Gombak, sdregep ing gawé. Anoedjoe
ngarepaké dina riaja, prijaji maoe pdrémtah marang si Gombak,
temboengé: (Gombak, pitik kang ana ing prandji ka¢, sembe-
lehna marang enggoné kaki lebé, déné jén wi¥ kosembeleéhaké,
bandjoer resikana bahar-pisan.”

Oelihé si (Gombak, saka njembelchaké pitik, bandjoer agahan
nggodog wédang, bakal digawé ndjarangi pitik; bareng pitiké
wis didjarangi, énggal diboeboeti, sartd dikoembah, déné tandangé -
si Gombak kanti aboengah-boengah. Ananging saréhning anaké
prijaji ikoe akeh, si Gombak ora kedoeman iwaké pitik maoe,
dadi moeng diwehi mangan. lawoeh loJeh lan goréngan témpé
baé. Mangkono ikoe ndadékaké Tmoering-moeringé si Gombak,
malah kongsi ing dinané riaja si GombaK ora gelem memangan
lan salin sandangan, ora lija moeng sambaté ndrewili, oeniné:
,Kaja ngéné iki tjilaka, goepak poeloet ora mangaii’ nangkané.”

Bendarané lanang ngroengoe, jén'si Gombak nepsoe, bandjoer
atakon marang anak-bodjoné: ing bab djalarané nepsoe ikoe,
ananging kang tinakonan ora soemoercep. Prijaji maoe bandjoer
atakon marang toekang pawoné, atoeré toekang pawon: ,Koela
inggih kirang terang, bendara, nanging wingi sonten pijambaki-
poen kedap-kedap witjanten makaten: ,Kaja ngéné iki tjilaka,
goepak poeloet ora mangan nangkané.” Kang ikoe ndadékaké
roemasané anak-bodjoné prijaji maoe, awit pada soemoeroep, jén
si Gombak kang ngresiki pitik, nanging bareng wis mateng ora
miloe ngrasakaké.

9
KATJANG MANGSA NINGGALA LANDJARANE.

Ing djaman koena ana sawidjiné Pangoeloe, doewé andk wadon
sidji betjik roepané, bareng diwasa dipoendoet dadi ampilé Wadana
ing kono. Déné Wadana maoe, sadina-dina sabef™ rampoeng
nggarap gawé, mesti ngabotghan, ora pisan éling marang agamané.

Lawas-lawas embok ampil ngandeg,.sasoewéné ikoe, kjai Pa-
ngoeloe njipta, jen ing tembé olélié ngandeg anaké wadon ikoe

pinaringan loewar, djabang baji arep disnewoen, adja kongsi ana
ing kawadanan. Woaesana djabang baji luhir lanang, diarani si Tjan-
toela. Bareng mangkono kjai Pangoeloe énggal doewé panoewoen
marang Wadana mace, jen poetoene ikoe disoewoen momong,
Nalika samana djabang baji bareng oewis disapih, bandjoer
diwéhakeé marang kjai Pangoeloe. Déne Wadana ikoe ija mangerti,
jén botjah ikoe ing tembe socpaja adja nglakoni maksijat.

Mangkono ikoe kelakon, si Tjantoela ikoe awit baji kongsi
diwasa, mitoeroet piwoelangé kakckné., Bareng si Tjantoela oemoer
pitoelas taoen: Kkjai pangoeloe mati, dadi si Tjantoela kepeksa
ngadepi bapakné, Sanadjan si Tjantoela maoe ora pinter ngabo-
tohan, ananging sarehné saben dina ngadepi, lawas-lawas ija bisa
sarta demen, malali-malah kongsi bisa nglalékaké panggawéane
kang betjik.

Ora antara taoen, Wadana maoe mati, deéné sapatiné bapakné
ikoe, si Tjantoela sadina-dina saba ing pasampakan, nanging ora
ana wong kang goemoen, awit sanadvan si Tjantoela bisa ngadji,
nanging sarehné hapakné ikoe kalehoe warok ngabotohan, dadi sok
wonga moeni mangkeéné: . Katjang mangsa ninggala landjarané.”

3 )
TOENGGAK KALINGAN RONE.

Doeroeng pati lawas ana kemasan, misoewoer ing kasoegihané,
adedoenoeng tjedak lan pasar kéwan. sarta misoewoer jén kemasan
ikoe demen ngempitaké barang warna-warna.

Ing sawidjiné dina ana wong sidji, aran pak Gliti, teka ing
omahé kemasan maoe. Moenggoeh désa omahé pak Gliti ikoe,
ora pati adoh karo omahé kemasan maoe, sarta pantjen wis pada
wanoeh betjik. Satekané ing kono, temboengé pak Gliti: , Kang
kemasan, bilih noedjoe wonten sarta dangan ing panggalihé kakang,
koela badé nderck njadekaké dagangané kakang.” Kemasan mang-
soeli: ,,mBok inggih i, anggeré sami temen bebrajan njamboet-
damel, barang warni poenapa kang adi teda, lan kang regi pinten?”
Saoeré pak (Hiti: ,,Koela neda sengkang oelir kang regi kalih
oetawi tigangatoes roepijah petak, awit saderck ingkang pitoeng-
kas, makaten panedané.”

Nalika samana apa pandjaloeké pak Gliti oega digawani, déné
kemasan ndjandji marang pak (liti, prakara barang ikoe, pajoe
ora pajoea, jen wis sapoeloeh dina, pak Gliti mesti teka nggawa
bali barang, octawa mbajar regané barang ikoe. Déné pak GHliti
ija njagoehi.

Sawisé mangkono, pak Gliti kongsi pirang-pirang sasi ora bali
ing omahé kemasan, dikongkoni hola-bali, ora taoe ketemoe, saking

gempoengé pikiré, kemasan teka déwé marang omahé pak Gliti.
Bareng kemasan teka, pak Gliti agita, goerawalan nggelar klasa
sarta ngeloedi amben lan bandjoel soemenggoeh atakon, tem
boengé : ,Koela ragi kesoepen sampéjan ~ing poendi 1ngkang
kadaleman, sarta wasta sampéjan sinten ?”” Kemasan kongsi soewé
ora mangsoeh marang pitakoné pak Gliti ikoe, sarta katon ing
semoe, jén temboengé pak Gliti ora teroes ing ati. Kemasan ngoe-
nandika: ,Salawaskoe oerip, agi kijé akoe toenggak kalingan
roné.”

4
POEPOER SAWISE BENDJOET.

Radén Wiradarsana omahé gedong gedé sidji, kang saemper
boeri didélehi sentong teloe, lawangané pada saka hoeri kabéh.
Sakiwa-tengen lan mboeriné let limang depa pinageran bata,
déné jén arep menjang ing pakebonan, ing boeri ana boetoelané,
sarana lawang kori. Moenggoeh pager bata maoe kang ngarep
tepoeng lan pager témboking omah kang sisih ngarep.

Ing sawidjiné sasi, anaké lanang Radén Wiradarsana dadi
pangantén, patoeroné ing sentong tengah kang hoeri maoe. Ing
kono kantjingé lawang roesak, déné wong toewané wis kerep
paréntah marang anaké kang lagi dadi pangantén maoe, dikon
ngoendang toekang kajoe, dipoerih ndandani kantjinging lawang
ikoe, nanging ora dipaéloe, moenggoeh tjiptané anak lanang maoe
mangkéné: ,Ngarah apa ora nganggo kantjing, déné ing djaba
pageré bata doewoer, koriné gebjog santosa.”

Ora antara lawas pangantén maoe kemalingan, simpenané san-
dangan kongsi enték, weroeh-weroeh bareng ésoek. Déné leboe
wetoené maling saka ing pakebonan marang longkang sarana anda,
andané ditinggal soeméndé ing pager bata kono. Pangantén
lanang doeroeng kongsi ngombé wédang ing wajah ésoek,énggal
loenga ngoendang toekang kajoe, bakal dikon ndandani kantjing-
ing lawang kang roesak ikoe, déné kang wradon dikon aweh
weroeh marang wong towané, ing bab oléh¢é kemalingan ikoe.
Bareng kang wadon toetoer, wong toewané atakon: ,Gendoek!.
lakimoe saiki ana ingendi?” Kang tinakonan soemaoer: ,Sapoe-
. nika saweg késah ngoendang toekang kadjeng, badé dipoenkén
ndandosi kantjing kori ingkang risak poenika.” Bapakné tjelatoe:
»,0, la ikoe ta wong- keséd, wong bodo, wong ora ngimanaké
pitoetoeré wong toewa, réka-réka poepoer sawisé bendjoet, ésoek
oemoen-oemoen teka ngoendang toekang kajoe, jén wong pinter
rak nggoleki sisik melik.

5

KAJA KERE NEMONI MALEM.

Ana wong bangsa Entjik, awit oemoer rolas kongsi ndoengkap
oemoer patang-poeloeh taoen, tansah dadi batoer Walanda;
salawasé ana ing palandan, jen mangan rikatan baé, djalaran
jén lagi mangan sok dioendang, apa maneh jén pinoedjoe arep
ndérék oléhé sarapan ija rikatan baé, awit kesoesoe bhendarané
selak ‘boedal; mangkono ikoe dadi matoeh, salawasé jén mangan
ora bisa sareh. .

Bareng toewa wong maoe metoe saka ing palandan, bandjoer
njantri manggon ana ing Kaoeman, sarta banget katjingkrangane.
Saenggon-enggoné  jén panoedjoe ana ing padjemoewahan akéh,
arang wong kang gelem ngemori, awit jén mangan oetawa jén
kondangan, kaja kéré nemoni malem.

6
ANA DAOELATE ORA ANA BEGDJANE.

Doeroeng pati lawas, ana maling aran si Goena, loenga mema-
ling marang sawidjining désa, moenggoeh lakoené tanpa kantja,
" tekané ing désa kang disedja wajah taboeh pitoe soré, leboené
ing désa kono metoe ndalan baé; ana sadjroning désa, si Goena
ndelik ana ing pakebonan kang ana wit-witané gedé.

Bareng antara taboeh sapoeloeh, ing désa kono wis sepi, si
Goena bandjoer njedaki omahé Loerah, ing kono wongé wis pada
toeroe, si Goena énggal mbabah, déné pambabahé ikoe, pandoedoeké
batoer prasasat ndoedoek lemah pakatjangan. Ana sadjroning
omah kono, si Goena bandjoer agahan mboekak gledeg, moeng-
goeh boekakané gledeg maoe gampang banget, ananging ing kono
ketemoe kotong. ’

Tjedaké gledeg ikoe ana lemari gedé sidji, sarta sorogé isih
toemantjeb ana ing kono. Si Goena ija bandjoer agahan mboekak,
ananging lemari ikoe oega kotong, wekasan si Goena moelih
nglentoeng baé. _

Lija dina si Goena menjang pasar, ana ing pasar ketemoe lan
mitrané kang pantjén toenggal gawé. Si Goena ngomongké ing
lelakoné oléhé memaling maoe. Bareng omongé si (Gfoena toetoeg
ing poengkasan, mitrané noeli soemamboeng: ,Wakné, ija ikoe
ana daoelaté ora ana bhegdjané.”

7
ANA GOELA ANA SEMOEKT.

Ing sawidjining désa ana doeda doewé anak lanang sidji, banget
kamlaratané. Tanggané kaki doeda ikoe, kang sisili lor soedagar
soegih banget, déne tanggané kang sisih wétan oega mlarat kaja
kaki doeda ikoe.

Ing sawidjiné dina, anoedjoe ing wajah soré, anaké kaki doeda
atakon marang bapakné, temboengé: ,Bapak, sabab poenapa,
déné lér ngrikoe poenika, rinten daloe teka tansah gemroemoeng,
ingriki oetawi ing wétan ngrikoe, teka njenjet kémawon.”
Bapakné mangsoeli: ,Enggér, moelané ing lor kono tansah goe-
mroemoeng, awit akéh wong kang njaba, déné ing kéné lan ing
wétan kono, moelané njenjet baé, marga ora ana wong kang
njaba.” Anaké takon manch: ,Poenapaa bapak, ing lér ngrikoe
katah tijang ingkang dateng, ingriki lan ing wétan ngrikoe
teka boten wonten ingkang poeroen dateng.” Bapakné mangsoeli
maneh: ,0, ngger, moelané mengkono, awit wis pinesti déning
Goesti Allah, ana goela ana semoet.”

8
KLENTING WADAH MARIN.

Sapréné doega-doega woes ana sawindoe, ana tjaritané wong
wadon «idji, betjik roepané. Wong wadon maoe, awit oemoer
rolas taoen: lola, sarta banget kekoerangané., Sarchné ora ana
kang mengkoni, bandjoer ditjandak ing grema, diitjoek-itjoeki
amrih mitoeroeta piwoelangé, lawas-lawas bisa dadi djogdd.

Sarehné  betjik roepané, sarta wasis pratingkahé, lawas-lawas
kondang komboel laris banget, kongsi bisa tjoekoep, malah-malah
ingatasé djoged, kena diarani soegih.

Bareng ndoengkap oemoer patang-poeloeh taoen, djoged maoe
tinakdir ¢ling marang panoetané, sanalika ikoc oega bandjoer
tobat mnasocha. Let sawatara taoen maneh, djogeéd maoe loenga
kadji, kongsi lestari bisa moelih. Ananging isih ana tjatjadé gedé,
ija ikoe saben ana tajoeban, njai hadji maoe koedoe nonton, déné
ana ing patontonan kono, samangsa ana nijaga, loepoet pana-
hoché gamelan. njai hadji maoe kocdoe mbekoeh, apa maneh jen
ana djogéd kocrang irama, ikoe kaja amoelang-moelanga. Dadi
sok wonga kang kepranggoelan lan njai hadji ana ing patontonan,
oeniné mengkeénc: ,Klenting wadah masin, sanadjan digodjagana
ija isih ana amboe-aunhoend.”

9
NGGENTONG OEMOS.

Ing koeta Martapoera, bijén ana soedagar sidji, loenga dagang
marang poelo Djawa, manggon Djawa-tengahan; ora antara taoen,
soedagar maoe mlarat banget, kongsi ora bisa moelih, awit saka
koerang pangati-atiné lan ngebréh, nanging ora ana wong sidji-si-
djia kang melasi, awit tjatjadé gedé, ija ikoe jén diadjak rerasan ing
lijan, oetawa ngroengoe ana wong ngrasani ing lijan, ala betjika
mesti énggal dikandakaké marang wong kang dirasani maoe.

Ing sawidjiné dina, soedagar maoe sandja marang omahé Loerah
kampoeng ing kono, satekané ing kono, soedagar takon marang
Loerah kampoeng: ,Kang Loerah, kados-poendi déné kantja-kantja
sampéjan ing ngriki poenika, sapoenika teka sami boten roemesep
dateng koela, mangka roemijin kala koela taksih limrah tijang,
sok tijanga sami resep dateng koela, sapoenika sareng koela
kemlaratan, teka boten wonten tijang ingkang soedi dateng koela,
poenapa sampoen limrah ingriki poenika mekaten?” Loerah
mangsoeli: ,0, adi, jén tijang ngriki niki roemaoskoela inggih
saé, déné sami boten roemesep dateng si adi, awit tijang ngriki
boten sami remen dateng tijang nggentong oemos.”

Sanadjan oewis diwelehaké kaja mangkono, nanging pantjén
oewis ora bisa mboewang tjatjad kang kaja mangkono ikoe,
wekasan soedagar maoe patiné dikaniaja ing wong, awit saka
boediné maoe. Déné sapatiné soedagar ikoe, sok wonga tjelatoe
mengkéné: ,Saiki ing kéné ora ana wong nggentong oemos.”

10

TINGGAL GELANGGANG TJOLONG PLAJOL.

Ing sawidjiné désa, ana wong loro pada tangga. ing wajah
soré kang sidji sandja marang panggonané sidjiné. Ana ing kono
pada djagongan sinambi omong, soewé-soewé kang doewé omah
angomong, temboengé: ,Adi, ing kéné bijen ana wong sidji, aran
si Denda, woedjoedé gedé-doewoer, brengosé tepléng toer hréwok,
wanda nggegilani, apa manéh jen pinoedjoe ana ing padjemoewahan
akeh, angoemoekaké kekendelané, oetawa kadigdajané, ikoe diga-
wé paméran.

Ing sawidji dina, anoedjoe mangsa petengan, si Denda maoe
alelakoe karo akoe, déné dalan kang dakambah ikoe pantjén
misoewoer sok ana bégalé. DBareng lakoekoc wong loro maoe
tekan panggonan kang singkik, ing konc ana bégal loro pada anga-
dang lakonekoe maoe. Bareng si Denda dakadjak mapan anaroengi

bégal, énggal amlajoe, tanpa éling kantja, lah ikoe akoe goemoen,
déné  deweké tinggal geélanggang atjolong plajoe, mangka jén
ndeleng woedjoedé, lan jén ngroengoe oemoeké, ikoe pangira.koe
tandingé djipat, kari-kari bareng ana gawé pari gawé djeboel
atinggal gélanggang atjolong plajoe.”

KOETJING-KOETJING DIR AOEP[
(KOETJEM-KOETJEM DIRAOEPI).

Ing sadjroning taoen kang kapoengkoer ana warta, ana sawidjiné
prijaji koeta, kagoengan gawé ndaoepaké poetrané wadon. Déné
bésané prijaji ing lija koeta. Moenggoeh olehé memantoe prijaji kang
kagoengan poetra wadon maoe dipeng banget, awit poetrané
wadon moeng sidji ikoe.

Bareng dina ngarepaké pangantén lanang teka, loewih-loewih
raméné, awit saka kéhing oewong kang pada nonton, sarta soe-
roehané ija akeh kang pada nanggoeh ing dina ikoe, woesana ing
dina ikoe oega, prijaji kang doewé gawé ikoe, tampa lajang kawat
saka bésané, ngabari jén tjalon pangantén lanang, oega ing dina
ikoe: mati tanpa lara.

Satampané lajang ikoe, meneng pada sanalika, ananging sa-
rehning woes pada begdjané, lan oewis kebandjoer ramé-ramé,
apa maneh dinijati mangan énak karo sanak sadoeloer, dadi
nalika samana ija isih mbandjoeraké ramé-ramé, moenggoeh tjip-
tané prijaji kang doewé gawé: ,Sarehné oewis kaja mangkéné,
mangsa kelakona anakkoe wadon ora oleh djodo, ora kétoeng
koetjing-koetjing diraocepi, ija kelakon.”

Nalika samana, ija kelakon, botjah wadon maoe oléh djodo,
anaking prijaji ing kono baé. Déné oléhé djodo ikoe, ija koetjing-
koetjing diraoepi, éwadéné akeh kang ngarani jen botjah wadon
maoe begdja.

12
TJINTJING-TJINTJING KLEBOES.

Ana Loerah désa sidji, loenga djagong marang nagara, kang ora
adoh saka ing désa omahé. Nalikané Loerah maoe arep boedal, kang
wadon aweh sangoe sapoeloeh roepijah, awit manawa ana ing
padjagongan pada kasoekan. Loerah ora arep, oeniné: ,Bok adja
akeh-akeh, akoe ndjaloek rong roepijah haé, awit akoe jén kasockan,
mangka ngandoet doewit akéh sok handjoer ora kétoeng.”

‘Woesana bhareng ana ing padjagongan, ing kono pada kasoekan,
totohané rada akéh, sangoené Loerah rong roepijah maoe, ora
soewé mbandjoer entek, awit moeng Hietohaké ping pindo, toer
kalah ping pindo pisan. Kabeneran, déné tanggané kang doewé
gawé ikoe, toekang ngetokaké doewit, ki Loerah bandjoer amék
doewit ikoe, kehé sapoeloeh roepijah, djandji nganaki rong roepijah
ing dalem sasasi, déné doewit maoe, bandjoer digawé pawitan
kasoekan maneh, kanggo sawengi moepoet, nanging bareng
ésoek enték babar-pisan.

Bareng . ésoek moelih, satekané ing omahé énggal toetoer
marang kang wadon, jén kalah olehé main, kéhé rolas roepijah,
sarta amék doewit tékan sapoeloeh roepijah, djandji nganaki rong
roepijah ing dalem sasasi. Kang wadon soemamboeng : , inggih poeni-
ka tjintjing-tjintjing kleboes, saoepami jatra wingi sonten poenika,
sampéjan bektaa sadaja, dadosa telas, sampoen hoten oesah ma-
dosaken saremanipoen.”

13
KANG KENA 1IWAKE, ADJA BOETEK BANJOENE.

Sawidjiné anak prijaji désa, kasaosaké ngabdi ing ngarsané
ratoené. Anak prijaji maoe salawasé ngabdi pondokané ana ing
kampoeng. Ora adoh lan pondoké ikoe, ana wong doewé anak
wadon sidji, betjik roepané sarta sedeng mangsané. Déné anak
prijaji maoe kapéntjoeté” banget marang botjah ikoe, ananging
moenggoeh pangarahé kéwoehan banget, awit botjab lan wong
toewané, tansah kekantén.

Déné bhotjah wadon ikoe, oewis kelakon ditemboeng arep diselir
anaking prijaji maoe, ananging wong toewané ora awéh. Moenggoeh
wangsoelané wong toewané: ,Anak koela poenika jén dados
seliripoen prijantoen tanggel-tanggel aloewoeng dadosa bodjonipoen
koeli, angger boten dipoenkemaroe, awit dados seliring prijan-
toen tanggel poenika malah sok angapinteni.” '

Anaké prijaji panas pikiré, lan adreng pikarepané. Nalika
samana, dJeweké bandjoer ngoendang djomblang, kang oewis
misoewoer ing kapinterané. Bareng djomblang teka, anak prijaji
doewé panemboeng, soepaja botjah wadon maoe bisaa noeroeti
kekarepané. Djomblang bandjoer njagoehi kambi nggoejoe-goejoe.
Anaké prijaji doewé pamangsit, temboengé: ,.Bibi, panedakoela
dateng bibi, kang kénging oelamé empoen ngantos boetek
tojané.” Djomblang mangsoeli: ,Inggih Radén, masi kadosa laré
alit.”

14
NABOK NJILIH TANGAN.

Ing djaman bijén ana sawidjiné kebajan désa, jén préntah
koeli kaetjakaké ing pagawéjan nagara, tansah goemeder sarta
dija-dinija, awit kebajan maoe jén angetrapi pagawéjan koeli:
pilih-esih, sawenéh ana kang oewis diangkataké ping teloe, ana
kang pindo, malah ana kang ora diangkataké.

Mangkono ikoe, lawas-lawas ana sawidjiné koeli kang dise-
ngiti kebajan maoe, anemoni sadoeloerané kang manggon ing
lija désa, kang misoewoer dadi waroking ketjoe, perloe ndjaloek
toeloeng soepaja kebajan ikoe, énggal bisda salin oetawa sirna.
Pandjaloek mangkono ikoe ija sinagoehan.

Ora antara lawas, anocdjoe mangsa petengan, kebajan maoe
dikétjoe. Sarehné kebajan ikoe sanjatané ora doewé, lan pantjén
moeng diarah oemoeré baé, dadi lanang wadon kebajan maoe
mati déning kétjoe.

Sarehné oewong ing désa kiwa-tengené kono wis pada soemoe-
roep, jen kebhajan kang mati ikoe ora roekoen lan koeliné, dadi
kahéh wong kang pada anjipta, oeniné: ,Patiné kebajan ing dé-
sa ikoe, amasti ing désa kono ana koeli nabok njilih tangan.”

15

KEBO MOELIH MENJANG KANDANGE.

Sawidjiné Loerah désa, doewé anak lanang sidji aran si Sabar,
doeroeng kongsi diwasa, bapakné ketjandak lara panas kongsi
dadi patiné, déné kang goemanti dadi Loerah ing désa kono,
doedoe ahli-warisé kang mati ikoe.

Sapatiné Loerah maoe, si Sabar bandjoer moenakawan ing
kawadanan kalawan temen-temen, déné bijoengé dadi randa keé-
ringan ana ing désa kono. Si Sabar maoe saja gedé saja pinter,
awit ana ing kawadanan kono bisa njambi sinaoe temboeng Dja-
wa lan Melajoe. Saréhné désané maoe ora pati adoh, ¢éwekeé bisa
tilik bijoengé ing dalem satengah sasi sapisan oetawa pindo. Dé-
né koeli ing ‘désané¢ maoe pada asih tresna marang si Sabar
maoe, awit tandoeké ndemenakaké.

Bareng si Sabar oemoer teloeng windoe, Loerah kang nggen-
teni bapakné Sabar maoe, keloepoetan nagara: kongsi dadi lérehé.
Déné koeli ing kono pada mbijantoe marang si Sabar, soepaja
déweké njoewoena dadi Loerah ing kono.

Mangkono ikoe pada ketoeroetan, si Sabar goemanti dadi Loerah
ana ing kono. Wiwit nalika samana, sok wonga kang kepranggoel

lan si Sabar, oeniné mangkéné: , Akoe soekoer moenggoeh ing
Goesti Allah, déné kowé kang dadi Loerah ana ing kono, awit
salawas-lawasé, kang dadi Loerah ing désa kono, wong toewamoe,
kadjaba moeng keselanan sidji kang kogenténi ikoe, déné saiki
kowé dadi Loerah ing kono ikoe, oepamané kebo moelih menjang
kandangé.

i(i
BALI MARANG KINDJENG DOME.

Doeroeng pati lawas, ing pasoendan ana QOepas Résidén, kang
wadon gawéné maroeng, déné kang lanang samangsa-mangsa
dong ora djaga, saben dina ija miloe toenggoe dodolané kang
wadon ana ing waroeng.

Lawas-lawas Oepas maoe katrima olehé ndjaga Paréntah, ka-
angkat dadi Wadana. Bareng dadi Wadana pambekané koeming-
soen, sarta sija marang bawah klérehané, lan koerang mitoeroet
marang paréntahé Boepatiné, awit kang digawé agoel-agoel, de-
weké ikoe kekasihé Résidéné.

Ora lawas, bareng Résidéené salin, Wadana maoe kena ing
prakara gedé, kongsi diléeréni saka nggoné dadi Wadana, ora
nganggo pinaringan pensijoen. Dadi wiwit samana ora kena ora
deweéké lan kang wadon koedoe mbaleni toenggoe waroeng maneéh.

Déné wong tilas bawah-kléeréhané, jen liwat ing ngarepané
‘Wadana dongkol maoe, pada moeni: ,,Hem., saiki si ambek sija
bali marang kindjeng domé.” '

17
TENGOE NGADOE GADJAH.

Ing djaman koena ana prijaji Patih toekoe pakebonané wong
kampoeng, kedadéjan rega teloeng-atoes roepijah poetih, sadadiné
remboeg ikoe, prijaji aweh kentjengan: séket roepijah poetih, déné
toenggalé arep kabajar ing lijja dina, sarta nganggo djandji,
sadoeroengé dipoendati, prijaji maoe ora wenang ngepik-epik pa-
metoené, apa déné. noendoeng marang wong kampoeng maoe.

Déné prijaji maoe sanjatané mlarat banget, dadi kongsi lawas
ora bisa moendati. Moenggoeh wong kampoeng maoe, saréhné
ora loenga saka kono, mangka wis nampani pakentjéngan séket
roepijah, dadi ajem baé, awit ing atasé Jeweké, doewit seket
roepijah bisa dadi pawitan.

Lawas-lawas awit saka kekoerangané prijaji maoe toekoel pikiré
kang ora bener, kongkonan ndjaloek baliné doewit kang oewis

dibajaraké, déné jén ora gelem mbalékaké, wong maoe arep ditoen-
doeng. Wong kampoeng mangsoeli marang kongkonan: ,,Kados-
poendi mas, déné kersané bendara kok mekaten, inggih sampéjan
matoer kémawon dateng bendara Patih, jen koela kapoendoetan
wangsoe! jatra séket roepijah ingkang sampoen koelatampéni,
koela boten saged, awit jatranipoen sampoen telas koelaanggé, déné
jén koela badé katoendoeng, koela inggih boten poeroen, awit djan-
djinipoen boten mekaten, déné jén kersanipoen ingkang samanten
badé kaladjengaken, inggih sampéjan jektosi kémawon, béndjing
arak wonten tengoe ngaben gadjah, awit sanadjan koela tijang
alit, ananging koela boten pélo matoer dateng Résideén.”

18

GADJAH TOEMBOEK, KANTJIL MATI
ING TENGAH.

Résigén ing sawidjining nagara, kercp paring lajang dedoeka
marang Boepatiné ing koeta kono, djalaran pagawéané koerang
betjik lan koerang tata. .

Saréhning kaboepatén ikoe kang ngadani pagawéan Boepati
lan Patih, dadi saben ana lajang dedoeka saka ing karésidénan,
Patih lan Boepatiné pada toetoeh-tinoetoeh, ngakoe beneré
déwé-déwé.

Mangkono ikoe, sabandjoeré Boepati lan Patihé tansah ora
atoet. Moenggoeh tjiptané Boepati: ,Sanadjan ora nganggo Patih,
Boepati déwé ija tjoekoep.” Déné tjiptané Patih ija mangkono
oega: ,Sanadjan ora nganggo Boepati, Patih déwé ija bisa.”

Kedrawasan, Boepati lan Patihé maoe pada angsra ing bab
pagawéan, kongsi dipriksa ing Résidené. Wekasan ketemoe
oenderané loepoet, kang asring nekakaké doekané Résidén: ija
ikoe Tjariké. Résidén anoeli paréntah marang Boepati lan Patih
maoe, soepaja pada roekoena maneh, awit pada ora loepoet,
déné Tjarik Boepati maoe diléréhi saka pagawéané. Saboebaré
ikoe akéh wong kang goemoen, oeniné: ,Akoe goemoen, déné
salawaskoe oerip, lagi iki ana gadjah toemboek, kantjil mati
ing tengah.”

19
SATROE MOENGGING TJANGKLAKAN.

Ana wong lanang lovo, pada hebarengan loenga menjang pasar,
kang sidji aran si Parta, sidjiné aran si Goena. Si Parta anaké

lanang kabeh, déné si Gioena anaké wadon kabéh. Sasoewéné
pada loemakoe, ana ing dalan si Parta atjalatoe marang si Goena,
temboengé: ,Kakang Goena, koela niki kepéngin sanget gadah
anak estri, ananging boten ketoeroet-ketoeroetan.” Si Goena soe-
mamboeng: ,Napaa adi. déné tinekdir soegih anak djaler, teka
kepéngin gadah anak estri.” Tjalatoené si Parta: ,Mila koela
kepéngin anak éstri, awit anak éstri poenika. jen ngimah-imahaken,
opor bébék saged mentas pijambak.” Si Goena soemamboeng
maneh: O, lah nikoe loepoet, i, koela niki tinekdir soegih anak
ostri- soesah sanget, awit laré estri nikoe jén empoen mangsa,
tansah dados pikiran, sarta pandjaginé boten kénging léna, déné
si adi nikoe loepoet, tinekdir soegih anak djaler teka kepéngin
satroe moengging tjangklakan.”

20
NGOEJAHI SAGARA.

Boepati ing sawidjining Koeta, kagoengan gawdé ngramakaké
poetrané, nganggo rameé-rame sarta nimbali para prijaji lan para
Loerah désa ing bawahé. Kala samana atoesan para prijaji lan
Loerah désa kang sowan, déné sowané para prijaji pada sakloron.
Moenggoeh para Loerah désa maoce, ana kang njoembang beras,
ana kang njoembang sembelé¢han, saweneh ana kang njoembang
iwak banjoe. .

Saboebaré ikoe, ana Loerah deésa memantoe, ing kono oega
akéh para Loerah kang teka. Sasoewdénd pada koempoel ana ing
taroeb kono, ana sawidjiné¢ Loerah atakon marang kantjané kang
pada ana ing kono, moenggoeh kang ditakokaké ikoe, bab soem-
bangé marang boepating maoe. Moenggoeh wangsoelané ija apa
sanjatané; moeng Loerah sidji kang mangsoeli soelaja lan kantja-
kantjané, temboengé: Akoe ora njoembang-njoembeng, awit ing
atasé Loerah désa njoembang marang Boepati kang soegih, pra-
[asat ngoejahi sagara. Samono oega wong Djawa woes loemrahé.”

21
ANTIIK-ANTJIK POETJOEKING ERIL
Loeraly bawah ing Ngajodja, medajoh menjang enggoné Loerah
bawah ing Kedoe. Sasoew¢né ana ing kono, dajoh atakon ma-

rang kang doewé omah, ing hab kaanané papréntahan ing goe-
perménan. Kang doewdé omah njritakaké apa anane, sarta genti

takon moenggoeh anané papréntahan ingkadjawan. Dajoh mang-

soeli: ,0, kang, kawontenanipoen ing panggénan koela ngrika,
langkoeng soesah tinimbang ingriki, langkoeng soesah malih
kantjakoela Loerah ingkang ndérék presil, poenika boten ké-
nging lepat sakedik kémawon, sanadjan lepat bab rémeéh, inggih
kamantoenan saking padamelanipoen, begdja-begdjanipoen inggih
kadenda, malah katah kémawon, kantjakoela Loerah ingkang pasok
denda, ing sawoelan ngantos kaping kalih oetawi kaping tiga.”

Kang doewé omah atakon maneh: ,Poenika prakawis ingkang
poendi, sarta sinten  ingkang ndenda.” Dajoh mratélakaké:
,Menggah lepatipoen ingkang kadenda poenika, kados ta: ing
doesoen ngrikoe wonten tijang kepandoengan, pandoeng waoe
katjepeng oetawl boten, Loerah kadenda gangsal anggris. Kasep
anggeénipoen ngladosaken tijang dateng pabrik, kadenda kalih
anggris. Kéter pananemipoen tom oetawi rosan, kadenda kawan
anggris. Menggah ingkang ndenda poenika, mandoripoen Walandi
ingkang nggadahi siti ingrikoe, awit mandor waoe dipoenkoewa-
sakaken, njoewoenaken lereh oetawi tetepipoen Loerah doesoen.”

Nalika ikoe kang doewé omah soemamboeng manéh, tem-
boengé: ,O, qi, jén mekaten, dados Loerah ingrika poenika, mana-
wi sitinipoen ndérék presil, prasasat antjik-antjik poetjoeking
eri.”

22
SOEMENGKA PANGAWAK BRADJA.

Ana Loerah désa soegih sarta ondjo ing moebarang, Loerah
maoe doewé anak lanang sidji. Botjah ikoe dek bijén isih tjilik,
dilebokaké sinaoe ing pamoelangan, bareng oewis rada pinter,
bandjoer disaosaké moenakawan ing Boepatiné. Saréhné Loerah
maoe soegih, botjah maoe sadina-dina manganggo kaja poetra,
sarta kanggep ing moebarang gawé.

Bareng botjah maoe diwasa, Loerah maoe aremboegan lan
sanak-sadoeloeré, jén anaké lanang ikoe, arcp kasoewoenaké
poetrané Boepatiné. Sanak-sadoeloeré pada ora remboeg, wang-
soelané: ,0, ikoe akoe ora remboeg, ija teka bener kow¢ Loerah
soegih, ananging atasé Loerah njoewoen poetrané Boepati, ikoe
soemengka pangawak bradja, ija jén pareng, balik jén ora pa-
rengé, moendak ndadékaké soesah.”

Moenggoeh remboegé sanak-sadoeloeré maoe, ora pisan-pisan
dipaéloe. Ing sawidjiné dina, Loerah maoe sowan ing ngarsané
Boepatiné, soemedja noeroeti pikarepané. Bareng doewé atoer,

jen mjoewoen poetra poctri, arep Katemokaké karo anaké ikoe,
Boepati kaget ing galih, sarta ora karsa paring wangsoelan
pangandika. Bareng soewé¢ ora kaparingan wangsoclan, Loerah
bandjoer njoewoen moendoer. Déné orva antara dina botjah
kang moenakawan maoe bandjoer diwetokaké. Bareng botjah
ikoe mari moenakawan, sanak-sadoeloeré pada ngira, jen Loerah
maoe sida nandoekak¢ pikirane soemengka pangawak bradja maoe.

23
TJOTJAK NGOENTAL ELO.

Ing sadjerone koeta, ana randa mlarat, docwé anak wadon
sidji. Botjah maoe bareng diwasa, betjik roepané, kekoelitané
koening sarta aloes, ramboeté dawa ndadi, dedeg-piadegé sarenteg
pangawak dara. Pagawéané ing sadina-dina, beboeroeh njoelam
épék lan mbatik.

Ing sawidjiné dina, anoedjoe wajah soré, poetrané Boepati ing
koeta kono, kang wajahé lagi djaka koemala-kala, adolan-dolan, liwat,
ingarepé omahé randa maoe. Bareng poetra maoe weroeh marang
botjah wadon anaké randa maoe, sanalika ikoe oega, poetra
kakenan ing galih, kongsi karsa rawoeh ing lataré randa maoe,
mriksani anaké. Ing wektoe ikoe oega, poetra ndangoe marang
botjah ikoe, temboengé: ,Gendoek, kowé apa wis doewé laki?”
Atoeré kang  dinangoe: ,Deréng, bendara.” Poetra bhandjoer
nari: ,Gendoek, kowé apa gelem dadi selirkoe?” Atoeré: |0,
bendara, tjotjak ngoental elo, koela kalebet dados ampil-pan-
djenengan, poenika pinanggih poenapanipoen.” Poetra bandjoer
paréntah marang embok randa, jén anaké ikoe arep diselir.

.24
NGEMOET LEGINE GOELA.

Ana randa sidji bangsa prijaji, doewé anak lanang sidji
aran si Soengkana, kasaosaké moenakawan ing Ratoené. Sarcéhné
botjah maoe kaleboe botjah pinter lan nastiti, toer saregep ing
gawé, socwé-soewé botjah maoe dikasihi ing Ratoe (ioestiné,
kongsi dipratjaja njimpen barang kang edi-edi lan doewit.

Moenggoeh mangkono ikoe, embok randa ngroengoe. Bareng
ngroengoe jén anaké Kkinasihan banget, soemelang atiné, awit
manawa ana laliné, ora woeroeng njoetelaké lelakon.

Ing sawidjiné dina embok randa loemeboe ing kraton, nemoni
anaké. Bareng katemoe, embokné énggal atakon: ,Enggeér,

akoe mngroengoe warta, jen kowé saiki dikasihi banget déning
Sang Ratoe.” Soengkana mangsoeli: ,Inggih, jektos, embok, koela
sapoenika kakersakaken njimpen barang ingkang edi-edi lan
jatra ing kraton, dados samangsa Sang Ratoe kagoengan karsa
poenapa-poenapa, inggih moendoet dateng koela.”

Bijoengé noeli mitoetoeri akeéh-akéh: ,0, engger, akoe ija
banget -soekoer moenggoeh ing Goesti Allah, déné kowé kanggep
olehmoe soewita ing ngarsané Sang Ratoe, ananging ora lija we-
kaskoe marang kow¢, kowé adja pegat-pegat ngati-ati, awit ingatasé
wong ora (oewé, mangka pinratjaja kang kaja mangkono, jén koe-
rang-koerang seboeté, amesti ngemoet leginé goela.” Soengkana soe-
maoer: ,0, emhok, boten amoeng inggih poedji pandonga sampéjan
ingkang koelasoewoen, moegi-moegi koela sampoen ngantos ke-
doenoengan hoedi ingkang bhoten leres.”

25
ROEPAK PANDELENGE.

Raden Sastradarma, Mantri panegar ing kraton, loenggoehé
woloeng djoeng, ananging mlarat banget, awit saka kéhé rajaté
lan ngebreh, déné sawahé kang limang djoeng diolah Walanda,
awit ingarep dewéké oetang doewit limalas éwoe, djandji toe-
roen-toemoeroen, Mantri ora wenang ndjaloek bali sawahé ing
sadoeroengé mbalekaké doewit limalas éwoe maoe.

Déné sawah limang djoeng maoe doeroeng kongsi bisa neboes,
Mantri maoe boetoeh doewit manéeh, awit ngomah-omahaké anaké.

Nalika samana déweké bandjoer njéwakaké kang rong djoeng,
pajoe limang ewoe, djandji kang doewé doewit ngolah sepoeloeh
oengsoem. Dadi awit saboebaré gawé ikoe, pangoeripané Raden
Sastradarma, moeng kari sawah sadjoeng.

Sarehné rajaté akeh, pametoené sawah sadjoeng maoe, tjomprang-
tjampreng, awit pradahé panggeng haé. Wekasan kang pinangan
ing sadina-dinané, prasasat olehé oetang baé, lawas-lawas oetangé
kéblat papat, sarta arang kang binajar bener.

Déné sabandjoeré ora ana wong sidji-sidjia, kang ngandel ma-
rang Radén Mantri Sastradarma maoe.

Ora antara taoen, kang wadon Radén Sastradarma, doewé anak,
(éné kang ngéndong, ija isih kaja saben, ananging ora bisa moepoeti.

Barang mangkono, ana tanggané pada rerasan, kang sidji
tjalatoe: ,,Kangmas, kadingarén Radén Sastradarma poenika ka-
goengan poetra teka boten dipoenpoepoeti.” Sidjiné soemam-
boeng: ,0, di, saiki Radén Sastradarma ikoe, roepak pandelengé
banget.” '

26
GLOENDOENG SEMPRONG.

Ana oewong loro aran si Karsa lan si Goena. Si Karsa oewis
misvewoer ing kasoegihané, déné si (Goena jja wis misnewoer ing
kamlaratané, ananging betjik boediné. i Karsa «doewé anak
lanang, si Goena doewé anak wadon betjik roepané sarta saregep
ing gawé.

Bareng anaké oewong loro maoe pada diwasa. si Karsa kong-
konan marang cnggoné si Goena, ndjaloek marang anaké wadon,
arep katemokaké lan anaké si Karsa maoe, temboengé kongkonan:
,Dateng koela ingriki, kakang, koela dipoenkéngkén raji sampéjan
poen Karsa, bilih ndadosaken parengé¢ panggalihé kakang, poetra
sampéjan gendoek poenika, badé karimat pijAmbak kapanggihaken
lan anakipoen.” Si (ioena mangsoeli: ,E, adi, inggih sampéjan
tjarijos dateng adi Karsa, saking panedanipoen adi Karsa nikoe,
koela inggih djoemoeroeng, ananging saréhné empoen sami soeme-
rep, jén koela niki mlarat sanget, djandjikoela, laré éstri waoe
datengé ingrika gloendoeng semprong kémawon.” Kongkonan
mangsoeli: ,,Saking prakawis poenika, kakang, kados sampoen
kawengkoe.”

27
SOEMOER SINASABAN.

Dék bijén ana goeroe kadigdajan ngiras dadi doekoen, aran
kjai Wirasanta, manggon ing sawidjining désa. Ing nalika sa-
mana, poelcehan wong kang magoeroe lan madoekoen, ana kang
ndjaloek soepaja slamet, ana kang ndjaloek soepaja soegih, ana
kang ndjaloek soepaja tegoeh, saweneh ana kang ndjaloek soe-
paja bisa dadi prijaji.

Ora antara lawas, anoeli ana goeroe sédjé teka, manggon ing
désa, ora adoh lan désa maoe. Moenggoeh sanjatané goeroe kang
anjar ikoe, loewih pinter tinimbang kjai Wirasanta. Dadi wiwit
samana atoesan wong kang pada magoeroe lan madoekoen ma-
rang goeroe anjar, malah-malah moeridé kjai Wirasanta, kabhéh
keloe marang goeroe kang anjar ikoe.

Ing sawidjiné dina, ana wong sidji soemedja magoeroe ma-
rang goeroe kang anjar maoe, ananging saréhné wong maoe
doeroeng taoe weroeh ing kono, dadi kliroe teka ing omahé kjai
‘Wirasanta. Ora soewé wong maoe bandjoer ndjawab, apa kang
dadi sedjané. Kjai Wirasanta mangsoeli: ,Kirakoela dika nikoe
kliroe, nak, awit koela niki soemoer sinasaban, déné saniki kang

misoewoer, goeroe kang manggen ing doesoen kidoel nikoe, dék
krijin inggih katah anak-anak kang sami mbapa dateng koela,
ananging saniki sami ngalih ngidoel mrikoe.”

28
SOEMOER MLAKOE TINIMBA.

Ing nagara Bandjarmasin, ana wong pinter sidji, pangoepa-
djiwané dadi doekoen, wiwitané laris banget, malah saking kéhé
pametoené, pamanganc¢ tanpa doega; sereté ing dalem sadina
pangadji saanggris, ombén-ombené bréndi ing dalem rong dina
sagendoel. Ananging lawas-lawas doekoen maoe ngabar, wekasan
toemiha ing kamlaratan, awit ora bisa-njamboet-gawé lija; pa-
mangané maoe ora hisa mareni.

Sarehné ana ing omahé wis ora ana wong kang madoekoen,
doekoen maoe bandjoer ngoembara marang panggonan kang
adoh. Bareng ana ingamantja, saben dina tansah golek wong
lara, oetawa kesoesahan. Samangsa mranggoeli, doekoen maoe
énggal njandak, sarta njagoehi awch tamba oetawa toembal
soepaja moelja.

Woesana ana wong sidji, doew¢ anak lanang isih tjilik, gi-
nandjar lara tjatjar. Bareng doekoen maoe weroeh: énggal ma-
rani, sarta sagoeh nambani, tjalatoené: ,Adi, kepripoen nikoe,
déné anakdika sakit tjatjar, koela welas dateng larélika nikoe,
saéné dikagolek isarat, mangké koela kang mratikelaké, jén
dika mitoeroet koela, koela mestekaké anakdika nikoe énggal man-
toen, sarta hoten boerik.” Kang doewé anak soemamboeng:
,Isaratipoen napa?” Doekoen tjalatoe manéh: ,Adi, boten oe-
sah kangélan, dika socdija jatra kawan anggris kémawon, mang-
ké koela déwé kang ngréka.” Bareng mangkono, kang doewé
anak mangerti, jen wong ikoe pantjen golek-golek, bandjoer
mangsoeli, temboengé sarwi melchaké: Sarehné koela boten
gadah, toer dika nikoe soemoer mlakoe tinimba, jen dika adjeng
koelaoembali kawan wang inggih saé¢.” Nalika samana. dockoen
bandjoer loenga tanpa pamit, awit temboengé oewong ikoe
ndadékaké roemasané kijai doekoen.

BRIGA-BRIGI ORA NGGETIHL

Ing sawidjiné dina, ana Tjarik njamboet-gawé lan magang, ana
ing sentong patoelisan, déné prijaji loerahé agi pepriksa marang
désa. Bareng antara ngarepaké tahoeh sapoeloeh, prijaji loerahé

BEBASAN LAN SALOKA 2

teka, sarta énggal bandjoer mriksa pagaweéané Tjarik lan magangé
maoe. Sarehné garapané Tjarik lan magang ikoe loepoet, prijaji
bangct doekané. Awit saka sora lan kasaré pangoewoeh, apa
manch angawoet-awoet lajang toempoekan, sarta nggebrag-gebrag
médja panoelisan. Magang maoe banget wediné, sanalika ikoe
oega goemeter, kongsi ora bisa noelis, ananging Tjariké ajem baé.

Bareng soré magang maoe teka ing omah¢ Tjarik, satekané
ing kono, atakon, temboengé: .Kados-poendi, loerah, kala waoe
éndjing sampéjan tampi dedoeka ingkang samanten, teka ajem
kémawon, déné koela ingkang boten dipoen-dockani, ing wektoe
waoe oewas sanget, malah ngantos goemeter ngantos boten
saged njerat.” Tjarik amangsoeli: .0, i, ija wong kakangmoe,
moelané akoe ajem baé, awit akoe oewis soemoeroep wateké
loerahkoe iki, adaté jén briga-brigi ora nggetihi, aloewoeng jén
oewis ora karsa doeka, ngoewatiri.”” Magang soemamboeng:
soaocpami ing tembé, kocla tinakdir dados Tjarik, nglampahi
kados. sampéjan wace, <anadjan loerah-koela watekipoen briga-
brigi boten anggetihi, koela maksa hoten saged ajem teteg, kados
sampéjan poenika.”

NGEMPOEKAKE WATOE ITEM.

Ana germa loro, aran si Soera lan si Parta, karoné pada
ngroengoe warta, jén ing sawidjining alas ana mendjangan akéh.
Si Soera anoeli ngadjak si Parta, temboengé: ,Parta, ajo pada
mbeboeroe menjang alas kang akéh mendjangané ikoe.” Parta
mangsoeli: ,Ija ajo, ananging sarehné adoh, mangka agi ora
doewé doewit, digawé sangoe apa?”’ Soera soemaoer: ,Sangoe
mono gampang, bésoek manawa ana ing kana pada mondok
ing waroeng kang tjedak lan alas baé, déné pamangané ija ka-
bajar, jén oewis oléh mendjangan.” Parta mangsoeli manéh:
»S0era, kowé koewi sok ngempoekaké watoe item, slameté baé
doeroeng karoehan, teka mastékaké olehé.”

Ananging saréhné si Soera adreng kekarepané, wekasan grema
loro maoe bandjoer pada mangkat, karoné pada nggawa bedil.
Bareng ana ing alas, énggal pada weroeh mendjangan akeéh,
gedé-gedé, ananging doeroeng kongsi bisa njedaki. Moenggoeh
lawasé ana ing alas maoe kongsi meh sasasi, déné pondokané,
jja kaja kang dadi tjiptané nalika pada arep mangkat. Malah-
malah bareng ing alas katon akéh mendjangané, si Soera atjalatoe
marang toekang waroeng kang dipondoki: ,Embok adi, teka-
koela tijang kalih niki, salaminé wonten ingriki dika sangga,
béndjing koelabajar saka pepajoné soengoe mendjangan.” Toe-
kang waroeng njagoehi.

Ing sawidjiné dina, oewong maoe pada menjang alas manéh.
Ora soewé ana mendjangan gedé sidji ngaton, bareng ditjedaki
germa loro maoe, mendjangan énggal mapan, nedya wani. Wasa-
na pambedilé germa maoe pada loepoet, mendjangan njander
marang grema, bareng mangkono si Soera bandjoer ménék ing
kekajon gedé, déné si Parta saking kesoesoené bandjoer ngglim-
pang baé, ora obah-obah kaja wong mati. Mendjangan oega nje-
daki marang si Farta, ananging bandjoer loenga baé. Bareng
mendjangan oewis ora katon, si Soera bandjoer medoen, sarta
atakon marang si Parta, temboengé: Parta, mendjangan maoe
ana apa déné njedaki kowé?” Si Parta mangsoeli: ;Mendjangan
maoe noetoeri, akoe lan kowé salawasé adja sok ngempoekaké
watoe item.”

Ing dina ikoe oega germa loro maoe bandjoer moelih, ana-
nging bedilé si Soera ditjekelaké tockang waroeng maoe, awit
pamangané salawas¢ ana ing kono ora bisa mbajar.

31
NGIRIT-IRIT LADI NGOROT-OROL.

Loeroeng pati lawas ana singkek sidji, omal ing désa, bodjoné
wong Djawa. Singkek ikoe geminé loewih-locwih, pamblandjané
marang kang wadon pendak ésoek baé, kinira satjoekoepé ing
sadinané. Moenggoeh pandjaloeké kang wadon, soepaja diwéhana
blandja satjoekoepé ing sasasi, panemboengé: ,Kjai, akoe blan-
djanen babar-pisan, Kkira satjoekoepé ing sasasi, dadi akoe bisa
blandja babar-pisan, awit tetoekoe ikoe jen babar-pisan, oleéh
loewih moerah tinimbang kang itjir, déné samangsa blandja sa-
ben dina ikoe, kakéhan gawé, toer ngirit-irit dadi ngorot-orot,
awit saben ésoek koedoe kongkon menjang waroeng, déné kong-
konan ikoe ija koedoe mboeroehi.”

Singkék mangsoeli: ,ikoe akoe ora remboeg, njai, awit saka
pamikirkoe, oewong ikoe samangsa ngadep pangan akeh, ija tan-
sah arep memangan baé.” Moenggoeh sanjatané, moelané singkék
ikoe ora gelem aweh blandja babar-pisan, awit soemelang jén
diemos-emos.

o2
ORA ANA DAOELATE ANA BEGDJANE.

Ana sawidjiné magang in kontroliran. Olehé magang oewis lawas,
ora bisa-bisa oleh pagawéan, awit koerang pinter lan rada keséd.

Ancedjoe  ing sawidjiné =asi. ing <adjroné bawah keontroliran
kono, ana lowongan Tjarik Wadana. Bareng mangkono. ing wa-
jah soré. magang mace séha ing ngarsané bandarané, perloe ndoe-
wenioatoer panoewoen, socpija ing waktoe ikoe, bisaa oleh pa-
gawean dadi Tiarik Wadana mace. Nalika samana bandarané.
mangsoeli: . magang, akoe goemoen. déné kowé wani doewe
pandjalock kang kaja mangkono ikoe. deéné kowé ikoe, pada-pada
magang arang seha déwe, sarta ndadekna kawerochanamoe, jen
saiki sakockoe ireng baé. akoe ora doewd pamikir marang kowé.
Szmelnljar’l’ akoe nzangkara magangkoe. ija ngangkat magang kang
saregep.

Nalika samana. magang maoe bandjoer moelih tanpa pamit,
déné satekané ing omah. bandjoer ngeegleg sarta ora gelem
menangan.  Ananging moenggoeh  sanjarand, loerah bandarané
maoe amikir, magang maone oega arep disoewoenaké dadi Tjarik
Wadana maoe, awit olché magang oewis lawas banget.

C)l'n 1.{1“71‘; nmagang maoe oleh 1?111'1‘1”1111. .it“ll Wis kirlt(‘r(‘lillk(“
dadi Tjarik Wadana, kaja déné panocewoend naoe. Mazang ikoe,
satampané lajang pijagem. Kagét banget, tjiiptané : (Akoe goemoen
banget, déné ora ana daoelaté, ana begdjand.” Wekasan magang
maoe  sabandjoeré, saben-saben  angomong, jen nalikand doewé
panoewoct., ora ana daoelaté teka ana begdjané.

NRADJIANG GROEMBOEL ANA TJELENGE.

Ana Ratoe kagoengan kelangenan wireng akeh, pendak dina
sapisan, wircng maoe dikarsakaké sinaoe. Moenggoeh  wiréng
ikoe ana loerahé sidji, oewis doewé anak bodjo. déné lija-lijané
isih pada djedjaka kabeh, Jen pinoedjoe sinace, mangka Loerah
wireng maoe ngadeg, amastl ana wong wadon kang kepéntjoet.

Ing sawidjiné dina, mbeneri dina wijosané Sang Ratoe, wireng
kakarsakakd gijar. Ing waktoe ikoe ¢won woug kang pada nonton.
Ing kono ana woelandjar sidji, betjik roepané toer asoegih, nonton.
Bareng Loerah wireng maoe ngadeg, woelandjar ikoe kepéntjoet.
Saboeharé ikoe, landjar bandjoer ngoenggah-oenggahi Loerah wi-
riéng maoe, sarta anggawa barang darbéké kabeh, temboengé: , Koela
noewoen, kangmas Loerah, datengkoela ingriki, koela badé nderek
sampéjan wonten ingriki, é, inggih trimah dados pamomonging
poetra sampéjan, soekoer pisan koela klebet dados toekang tebah
pasaréansampéjan, sarta koela njoemangakaken barang darbék-
koela, sawontenipoen koela soemangga ing sampéjan.” Loerah
wiréng mangsoeli kambi goemoejoe: ,Elo, kok mangkono, embok-
adi, mangka akoe iki ora doewé, toer soegih anak, jén barangmoe

enték ana ing akoe kaprijé?” Woelandjar mangsoeli: , 0, kangmas
Loerah, inggih sanadjan telasa, oegeripoen sampéjan ingkang nelas-
aken, koela inggih trimah.” Loerah wiréng ngerti, jén landjar
ikoe tekané ing kono ngoenggah-oenggahi. Déweké bandjoer
ngedjépi marang kang wadon, déné kang wadon ija ngantoeki,
awit soemoeroep (éwé gegawané woelandjar ikoe akeh.

Woesana woelandjar bandjoer diningkah, sarta karan embok
enom. Moenggoeh kawitané badjo loro ikoe, ija pada roekoen
atoet-roentoet, ananging bareng barang darbéké embok enom
oewis entek, embok toewa lan embok enom wiwit ora roekoen.

Ing sawidjiné dina, embok toewa toekar padoe lan embok
enom, pasambaté embok enom: ,Kaja kéné iki wirang ambe-
harang, laki tombok barangé enték, sadina-dina padoe lan maroe.”
Embok toewa mangsoeli: ,Bonggané, ajoe anom toer soegih, teka
nradjang groemboel ana tjelénge.”

24
R0EPAK DJADJAHANE.

Ana Wadana adedoenoeng ing désa pagoencengan, adoh lan
nagara, doewé poenakawan sidji, tilas batoer Walanda. Samangsa-
mangsa Wadana maoe katekan Walanda sidji oetawa loro haé,
poenakawan sidji ikoe njoekoepi dikon leladen.

Anoedjoe sawidjiné dina, Kontrolivé rawoeh ing omahé Wadana
naoe, sarta ana Walanda lija-lijané miloe teka ing kono perloe
arep pada soemoernep poetjoeking goenoeng kang tjedak lan omah¢é
Wadana ikoe. Sarehné rawoehé oewis nanggoeng, ing dina ikoe ora
bandjoer moenggah ing goenoeng, dadi ing bengi ikoe oega
pada njaré ing kono. '

Sarehné Walandané rada akceh. ora tjoekoep jén diladenana
moeng poenakawan sidjl maoe. Wadana kang doewé omah ngoen-
dang djedjaka sidji, anaké Assistent-wadana bawahé, dikon miloe
ngladéni; awit ikoe kang kinira ngerti ngladéni Walanda dahar,
ananging moenggoeh ing sanjatané ing bab ikoe ora bisa.

Bareng sedija dahar ing wajah soré, sarehné médja kang di-
anggo dahar: tjilik, lawoehané orakamot ana ing médja kono, awit
kebak wowohan. Déné lawoehané kadeélehaké ing médja lijané,
sarta ing kono kamomoran mertéga sawadah, tjalon sedijan kanggo
dahar roti ing wajah ésoek.

Samana bareng djam woloe bandjoer pada dahar lan kang
doewé omah lanang-wadon, awitané (ahar djangan (soep), anoeli
dahar sega. Barang poenakawané Wadana ngladékaké lawoehan,
djedjaka maoe bandjoer njandak sambelgoréng lan mertéga maoe,

anoeli diladekaké, déné olehé njaosaké saka ing tengen. Bareng .

‘Walanda disaosi mangkono: goemoedjeng, loewih manéh goemoe-
djengé, bareng disaosi mertéga.

Saboebaré Jahar Wadana tjalafoe marang djedjaka maoe: ,0,
nang, roemasakoe ora locpoet. akoe njambat kowé ikoe, awit
sapisan pantes, kapindoné anaking prijaji, kari-kari kliroe njam-
bat wong rocpak djadjahané. Déné bésoek maneh, manawa
ngladéni, neatoeraké daharan mono, koedoe saka ing kiwané kang
disaosi, sarta ora loemrah mangan sega lawoeh mertéga.”

MBAGOEGOEK NGOETA WATON.

Ing djaman bijen, ana sawidjiné kawadanan: sapa kang dadi
Wadana ana ing kono, ora lawas amasti énggal kaelih oetawa ka-
lérénan saka pagawéané, awit ora tjockoep. Moenggoeh kang
dadi sababé ora tjoekoep ikoe, Loerah désa ing bawahé, koerang
mitocroet paréntah.

Ing sawidjiné mangsa, ing kono Wadanané komplang. Kapala
nagara nari marang para Assisten-wadana bawahé, ing salah
sidjiné sapa kang gelem, arep kaangkat dadi Wadana ana ing
panggonan maoe, anangging ora ana kang sagoell. Moenggoeh atoeré,
jéen kadadekaké Wadana ana ing kono, pada milaloe dadi Assistén-
wadana salawasé. '

Ora soewé ana Assisten-wadana sidji, kapaksa arep kaangkat
dadi Wadana ana ing panggonan maoe, déné kang pinaksa ija
njagoehi, ananging doewé panoewoen djandji. Moenggoeh panoe-
woené, ing tembé samangsa Jeweké ndoeweni atoeran, njoewoenaké
kaoekoem oetawa lérehé Loerah désa ing bawahé, koedoe han-
djoer kaidinana. Kapala nagara ija njagoehi apa panoewoené.
Bareng Assistén-wadana maoe dadi Wadana ing kono, oléhé nglakok-
aké papréntahan, ora pisan-pisan ndoeweéni mirma marang kantja-
kantjané bekel, kaja ta: jén ana Loerah ora teka koempoelan ing
kawadanan sapisan baé, ija bandjoer kasoewoenaké lereh. Kétér
bagéané ratan jja bandjoer kasoewoenaké léréh. Wiwit samana
ing kono ora ana Loerah kang keséd oetawa mbangkang, saban-
djoeré malah dadi pangaleman.

Ing sawidjiné dina, ana Wadana katemoe lan Wadana maoe,
atakon: ,Koela goemoen, adi Wadana, déné gegebengan-sampéjan,
sapoenika dados pangaleman, poenapa ing sapoenika kantja Loerah
bawah-sampéjan, sampoen hoten wonten ingkang mbagoegoek
ngoeta waton?” Wangsoelané kang tinakonan: ,,Saking pangés-
toe-sampéjan, kanginas, boten.”

NGGOETOEK LOR KENA KIDOEL.

Raden Djajawilastra doewé anak loro: lanang wadon, kang
tocwa aran si Tidjah, kang cnom aran si Sardja. Déné si Tidjah
ocwis doewé laki, aran si [jajawigoena. Moenggoch si Djajawi-
gocna ikoe salawasé miloe maratoewané. Lawas-lawas katon jén
kalakocané ora betjik, kaja ta: demen ngabotohan, locmoeh marang
kabetjikan, koemingsocn, koerang tatakramané marang wong-
toewa. Mangkono ikoe ora ndadékaké kedoegané Radén Djajawi-
lastra, ananging éwoch jén noetoerana pada sapangarepan.

Anoedjoe ing wajah ésoek, Radén Djajawilastra diadep anaké
lanang lan anaké mantoe, nalika ikoe Radén Djajawilastra moering-
mocring banget, awit éling marang kalakocané anaké mantoe,
ananging tjegah jén njrengenana, wekasan srengen marang anaké
lanang. Mangkono ikoe bodjoné Radén Djajawilastra oega mangerti
marang kekarepané kang lanang.

Soréné si Sardja atakon marang embokné, temboengé: ,.Em-
bok, saking doekané bapak kala waoe éndjing poenika koela
boten soelang, awit koela boten roemaos lepat.” Embokné
mangsoeli: ,,0, enggér, moenggoeh doekané bapakmoe ikoe,
nggoetoek lor kena kidoel, sanjatané doedoe kowé kang disrengeni,
ija ikoe kakangmoe Djajawigoena, ananging saréhné anak mantoe,
éwoeh jeén njrengenana marang kakangmoe.”

37
NGOELOENGAKE ENpASE 1\'GGENp0LI BOENTOETE.

Ana Koemetir isih anjar doeroeng doewé djaran, saben loenga

ndeleng tandoeran kopi, njilih djaran marang Loerah ing bawahé,
malah-malah jén njilih djaran, jén doeroeng dibolan-baléni kang
doewé, doeroeng gelem ngoelihaké. Lawas-lawas panjilihé djaran
marang Loerah désa, meh kempoet, moeng kari sidji Loerah kang
doeroeng disilih djarané, déné Loerah ikoe soegih, doewé djaran
gedé sidji, ing kono ora ana kang madani gedéné.
" Ing sawidjiné dina, Koemetir maoe njilih djaran marang Loerah
kang soegih ikoe, perloe arep dianggo ndeleng tandoeran kopi.
Saréhné Loerah ikoe rada tjetil katjokan njenjengit, djarané di-
silih ikoe, sanjatané ora awéh, nanging éwoeh oléhé mangsoeli,
awit Koemetir ikoe, agi nembé ikoe ndjaloek njilih djarané. Na-
lika samana djaran oega bandjoer digawakaké kongkonané
Koemectir, nanging lapaké tanpa amben wadoek lan tanpa ken-
dali.

Oelihé kongkonan maoe, noentoen djaran lan njoenggi lapak.
Bareng Koemetir weroch énggal atakon:,,Géneja lapaké kosoenggi ?”
Kang tinakonan mangsoeli: Inggih. bandara, mila koela-soenggi,
awit tanpa amben wadoek. dados boten kénging menggah kaa-
bah-abahana.” Koemetir ¢nggal kongkonan njilih amben wadoek
lan kendali, ananging ora ana amben lan saroengan kang tjoe-
koep. Woesana djaran maoe ora sida kanggo, déné Koemetir
ing dina ikoe ora sida loenga ndeleng tandoeran kopi, wekasan
glendang-glendeng: . Ambakna wong olehé njenjengit. disilih djarané
sapisan kala bad, teka dioeloengaké endasé digondeli hoentoeté.”

38
OELA NANTANG GEBOEG.

Ing deésa ana botjah aran si Kemis, ing wajah soré noedjoe
mendoeng, arep loenga ngoendoeh  djagoeng menjang alas, Sa-
rehné mendoengeé ngeameng, bapa-bijoengé menging: |, Kemis,
saiki kowe adja ngoendoeh «djagoeng, awit mendoengdé kok ngga-
meng, bokmanawa ana gelap.” Nanging =i Kemis ora macloe
marang pitoetoere bhapa-hijoenge,

Bareng =i Kemis tekan ing alas. agi oleh djagoeng satitik,
bandjoer oedan  deres kamoran angin. sarta gelapé njamber-
njamber kongsi ndadekaké wediné =i Kemis. Ora soewé si Kemis
bandjoer ngaceb  sangisoring  oewit randocalas godé; moeng-
goeh sasoeweéndé ana ing kono. si Kemis tansah €ling marang
pitoetoeré bapa-bijoenge maoe. oenine: JBener oedjare bapak lan
bijoeng maoe, sacepama akoe mitoeroeta. ora kaja mangkéné.”

Ora antara soewé, poetjoeké oewit randoe kang dicjoebi ikoe
bandjoer disamber ing gelap, semipalané nibani endasé si Kemis
kongsi bendjoet, sarta ing nalika ikoe si Kemis kaget banget, malah-
1malah ora ngira jén oerip. Bandjoer moelih ngleboes baé, oleh-
oléhané djagoeng ditinggal baé; déné satekané ing omahs. kongsi
soewé ora bisa kekandan. Bareng bijoengé weroeh jen anaké
ora bisa kekandan, bandjoer nangis, déné tangga-tanggané ija
akeh kang tindjo.

Ing benginé ikoe, akeh kang noenggoni si Kemis maoe, bareng
ngarepaké tengah wengi, si Kemis bisa tjalatoe. Wong kang
pada noenggoni. bandjoer atakon djalarané¢ mace; déné si Ke-
mis ija anggantjaraké, sarta noedoehaké bendjoeté. Bapa-bijoengé
noeli tjalatoe: .0, Engger, ija banget soekoerkoe ing Goesti
Allah, déné kowé ora kasamber ing gelap, ija nrimaa, kowé ti-
nakdir kang samono ikoe, sarta bésoek manéh kowé adja loe-
moeh paréntahing wongtoewa. Déné loengamoe maoe prasasat
‘oela nantang gehoeg; oewis katon jén mendoengé anggameng,
teka ndadak loenga menjang alas.”

39
KOEDI PATJOEL SINGA LANDEPA.

Ing kantor karésidénan, ana magang sawatara; déné magang
maoe, ana kang oewis lawas, ana kang sedeng lan ana kang
isih anjar. Ora antara soewé ing parésidénan kono ana lowong-
an Djaksa, ananging toendan toeroenan, amasti ana Tjarik kang
moendak pangkaté, lan ana magang kang diangkat dadi Tjarik.

Nalika samana, magang maoe pada rerasan arep gawé la-
jang panjoewoen, ananging Tjarik kantor kang ngloerahi ora
aweéh, awit ana magang lawas sidji, kang arep disoewoenake
pagawéan. Samana akeh magang kang katjoewan pikiré.

Magang maoe ana sidji kang aran Raden Ardjasoebrata, anaké
‘Wadana dongkol ing koeta kono, olehé magang lagi pitoeng sasi.
Ing wajah soré déweké aweh weroeh marang bapakné, tem-
boengé: ,Bapak, ing sapoenika noedjoe wonten lowongan prijan-
toen, ananging Tjarik kantor boten soeka, jén wonten magang
kantor nglebetaken serat panoewoen, awit pijambakipoen badé
njoewoenaken pandamelan dJateng satoenggiling magang ingkang
sampoen lami.”” Bapakné mangsoeli: .0, 1é, mangkono ikoe akoc
ora remboeg; moenggoeh remboegkoe, koedi patjoel singa landepa,
kowé betjik nglebokna lajang panoewoen.”

Radéen Arvdjasoebrata mitoehoe paréntahé bhapakné, doeweké
bandjoer nggawa lajang panoewoen, ing lajang panoewoen ikoe
oega mratélakaké, jen olehé magang lagi pitoeng sasi. Ananging
lajang panoewoen maoe, bareng kasaosaké ing ngarsané wong
gedé, pamaosé koerang titi, wekasan Radén Ardjasoebrata kaang-
kat dadi Tjarik, awit wong gedé ngira jén olehé magang Radén
Ardjasoebrata oewis pitoeng taoen.

Bareng {éweké mantjep dadi Tjarik, akeh wong kang atakon:
ysRadén, mawil isarat poenapa anggén-sampéjan damel serat
panoewoen?” Wangsoelané: ,0, boten mawi isarat poenapa-
poenapa, boten lija tjipta-koela, inggih koedi patjoel singa landepa.”™

40)
MRANGKANI KOEDL.

Ing nagara ana Kliwon, doewé anak lanang sidji, aran si Darpa,
awit tjilik si Darpa banget brangasané, sarta jen panoedjoe
nepsoe, kawetoe hasané sawijah, lan kadoenoengan hoedi tioelika ;
oewongtoewané kerep mitoetoeri, temboengé: ,Enggér, Darpa,
sabisa-bisa tjandeten hawanapsoemoe, lan adatmoe kang ora
pantes boewangen, jén ora mangkono, ing tembé manawa kowé

nggenténi kaloenggochanakoe, saroe dineleng.” Ananging si Darpa
ora bisa mareni.

Bareng Kliwon maoe djempo, si Darpa oewis diwasa, paga-
wéané loemintir marang si Darpa. Ananging sanadjan si Darpa
oewis dadi Kliwon, ija ora bisa mareni adaté maoe. Ora lawas
wongtoewané mati, déné sapatiné wongtocewané ikoe, si Darpa
malah saja banget brangasané, kongsi ora bisa doewé batoer.

Noedjoe sawidji dina, si Darpa teka ing omahé tanggané,
ndjaloek toeloeng soepaja digolekna poenakawan. Wong kang
djinaloekan toeloeng njagoehi ing lahir baé. Bareng si Darpa oewis
moelih, wong maoe glendengan, oeniné:  Prijaji brangasan, djoedas
mangkono teka arep doewé pocnakawan, kadjaba jén ana wong
bisa mrangkani koedi, lah ikoe bisa ngawoelani.”

11
BELO MILOK SETON.

Ing désa ana oewong doewé anak lanang loro, kang gedé aran
si Karma, wajahé agi diwasa, kang tjilik aran si Kardja, agi oemar
rolas taoen. Moenggoeh si Karma agi arep dirabékaké oleh ing-
koeta, kang ora adoh saka ing kono.

Oewongtoewané si Karma, oewis awéh weroeh marang tjalon
bésané, sarta wis kapasti dinané, jén arep ngeteraké anaké: teka
nontoni mrono. Bareng toetoeg ing dina djandjiné, wong désa lan
anaké maoe arep boedal ananging anaké kang tjilik kelajoe. Nalika
semana lakoené wong maoe lan anaké loro pada djaranan.

Satekané ing koeta, ora soewé bandjoer disoegoeh, déné kang
ngladeni ija botjah kang ditontoni ikoe. Moenggoeh tekané ing
kono, si Kardja ora ngerti pisan-pisan ing bab perloené, dadi
sasoewéné ana ing kono, ora nglegéwa marang botjah wadon kang
ngladéni maoe.”

Bareng oewis rada soré, noeli pada moelih, déné oelihé si
Kardja maoe ndisiki. Satekané ing omah si Kardja énggal ditakoni
embokné, temboengé: ,Nang, Kardja, apa ajoe tjalon bodjoné ka-
kangmoe?” Kardja mangsoeli: ,Akoe ora weroeh, bijoeng, ing-
endi ta omahé tjalon bodjoné kang Karma ikoe?” Bijoengé
noeli tjalatoe: ,0, Kardja! keprijé kowé ikoe, dadi loengamoe
ikoe kaja belo miloe seton, ana wong miloe nontoni kok ora
weroeh kang ditontoni, gawéné apa, weroeh groebjoeg ora weroeh
remboeg.”

KEBO KABOTAN SOENGOE.

Ing sawidjiné nagara, ana dongkolan prijaji, doewé anak lanang,
kang toewa aran si (foenasedira, pagawéané magang ana ing
kantor, déné kang enom aran Soewa